
MINUTI 

 

Laqgħa tal-Kunsill Lokali Ix-Xagħra 

 

Is-Seba’ Leġislatura 

 

Laqgħa Numru Sitta u Erbgħin (46) 

 

24 ta’ Settembru 2018 

 

Il-Kunsill Lokali Ix-Xagħra ltaqa’ fl-Uffiċċju Amministrattiv tiegħu li jinsab 

fi Vjal it-Tmienja ta’ Settembru, Xagħra Għawdex, fil-5.30 ta’ filgħaxija. 

 

PREŻENTI: 
 

Joe Cordina – Sindku 

Aaron Agius – Viċi Sindku 

Dr. Christian Zammit - Kunsillier 

Anthony Attard – Kunsillier 

 

 
ASSENTI B’APOLOĠIJI (Skont Ordni Permanenti 14A (3) 
 
Dr. Kevin Cutajar - Kunsillier 

 

 
 
UFFIĊJAL PREŻENTI: 
 

Ivan Attard – Segretarju Eżekuttiv 

Minuti 
 
Is-Sindku Joe Cordina ippresieda l-laqgħa. 
 
46.1  Qari tal-ittri ta’ apoloġiji 

 
46.1.1 Is-Segretarju Eżekuttiv Ivan Attard ippreżenta u qara l-ittra ta’ apoloġija 

tal-Kunsillier Dr. Kevin Cutajar u l-Kunsilliera preżenti unanimament 
aċċettaw din l-apoloġija. 

 
46.2 Konsiderazzjoni u Approvazzjoni tal-Minuti 

 

46.2.1 Il-Kunsill approva bi tliet voti favur u astensjoni waħda l-minuti tal-laqgħa 
numru 356 li saret nhar it-Tlieta 28 ta’ Awwissu 2018. 

 
Is-Sindku Joe Cordina propona u l-Kunsill qabel li għandha tinbidel l-ordni 
tal-aġenda tal-laqgħa b’tali mod li item numru 46.4 tiġi diskussa issa. 
 

46.4  Tweġibiet għall-Mistoqsijiet tal-Kunsilliera 

 

46.4.1 Il-Viċi Sindku Aaron Agius staqsa dwar xi żvilupp kien hemm fuq ix-
xogħol ta’ tneħħija tal-wires tad-dawl fi Pjazza l-Vitorja. Is-Sindku Joe 
Cordina wieġeb li x-xogħol mistenni jibda fil-jiem li ġejjin.  

 
46.4.2 Il-Viċi Sindku Aaron Agius staqsa dwar xi żvilupp kien hemm fuq ix-

xogħol ta’ rinnovazzjoni quddiem il-Knisja ta’ Sant’Anton Abbati. Is-
Sindku Joe Cordina wieġeb li x-xogħol mistenni jibda fil-jiem li ġejjin.  

 
46.4.3 Il-Viċi Sindku Aaron Agius staqsa dwar xi żvilupp kien hemm rigward it-

traffic management plan ta’ Triq Marsalforn. Is-Sindku Joe Cordina wieġeb 
li qed nistennew pjanta mingħand il-Perit Edward Scerri biex tkun tista’ 
titressaq għall-konsiderazzjoni u l-approvazzjoni ta’ Transport Malta.  

 
46.4.4 Il-Viċi Sindku Aaron Agius staqsa dwar xi żvilupp kien hemm fuq l-

infurzar tal-bejjiegħa tal-gabbani li jarmaw temporanjament fil-jiem tal-
festa ta’ Marija Bambina. Is-Sindku Joe Cordina qal li fil-jiem ta’ qabel il-
festa, intalab is-servizz ta’ żewġ pulizija extra li jkunu jistgħu jagħmlu dan 

ix-xogħol ta’ sorveljanza u infurzar. Is-Sindku qal li sfortunatament dan is-
servizz ma setax jingħata minħabba nuqqas ta’ riżorsi umani u għaldaqstant 
kellna ninqdew bis-servizz tal-gwardjani lokali. Milli jidher, dawn il-
gwardjani ma għamlux xogħolhom sew u għaldaqstant l-affarijiet ma 
mxewx kif kellhomx jimxu. 

 
 Wara diskussjoni, is-Sindku propona u l-Kunsill qabel li xahar qabel il-

festa tas-sena li ġejja, għandna nagħmlu laqgħa mal-Pulizija fejn niddiskutu 
l-issues kollha li għandna relatati mal-festa ta’ Marija Bambina bil-għan li 
din is-sitwazzjoni ma terġax tirrepeti ruħha. 

 
46.4.5 Il-Viċi Sindku Aaron Agius staqsa dwar il-kundizzjonijiet tal-permessi li 

ngħataw lill-bejjiegħa li ramaw temporanjament fil-jiem tal-festa ta’ Marija 
Bambina. Is-Sindku Joe Cordina wieġeb li l-uniċi permessi li nħarġu mill-
Kunsill kienu permessi għal gabbani li jbiegħu soft drinks u snacks. 
Għaldaqstant, il-bars kollha li ġew armati fuq il-bankini u li kienu qegħdin 
isajru l-ikel fuq il-post kienu kollha bla permess u għaldaqstant kienet ir-
responsabbilita’ tal-Pulizija li jagħmlu l-infurzar neċessarju biex dawn ma 
jitħallewx jarmaw.  

 
46.4.6 Il-Viċi Sindku Aaron Agius staqsa dwar xi żvilupp kien hemm rigward il-

proġett ta’ asfaltar ta’ sitt toroq rurali fil-lokalita’ tagħna, liema proġett qed 
ikun parzjalment iffinanzjat minn Miżura 4.3 tal-Unjoni Ewropea. Is-
Sindku Joe Cordina wieġeb li dan ix-xogħol mistenni jibda fil-jiem li ġejjin 
wara li jkun għalaq il-perjodu ta’ appell u jinħarġu l-letters of acceptance 

lill-kuntratturi rispettivi.  
 
46.4.7 Il-Viċi Sindku Aaron Agius staqsa dwar jekk kienx hemm xi żvilupp fuq il-

petizzjoni li tressqet lill-kumpanija Maltapost plc rigward l-estensjoni tal-
ħinijiet tal-ftuħ tal-fergħa tal-posta fil-lokalita’ tagħna. Is-Sindku Joe 
Cordina wieġeb li irċivejna korrispondenza mingħand Josef Camilleri, 
rappreżentant tal-kumpanija Maltapost plc, li fiha qed jinforma lill-Kunsill 
li l-Maltapost irċiviet din il-petizzjoni u l-kumpanija qed tikkunsidra dan is-
suġġeriment. 

 
46.4.8 Il-Kunsillier Dr. Christian Zammit staqsa dwar xi żvilupp kien hemm fuq 

it-talba li għamilna lill-Korporazzjoni għas-Servizzi tal-Ilma u lis-

Segretarju Permanenti fil-Ministeru tal-Enerġija u l-Konservazzjoni tal-
Ilma sabiex jinbidel il-main tal-ilma fi Triq Mannar. Is-Sindku wieġeb li 
rċivejna korrispondenza mingħand l-Inġinier Charles Camilleri li fiha 
nfurmana li qed jagħmel ħiltu kollha sabiex toħroġ sejħa għall-offerti s-sena 
d-dieħla. 

 
46.4.9 Il-Kunsillier Dr. Christian Zammit staqsa dwar xi żvilupp kien hemm fuq 

arblu perikoluż li jinsab fi Triq il-Ġebla Ta’ Sansuna. Is-Sindku Joe 
Cordina wieġeb li l-arblu l-qadim inbidel mill-ħaddiema tal-Korporazzjoni 
Enemalta nhar it-Tnejn 10 ta’ Settembru pero’ jirriżulta li l-kantuni 
għadhom fl-istat perikoluż li kienu fih oriġinarjament u diġa’ sar rapport 
lill-Pulizija. Wara diskussjoni, il-Kunsill qabel li għandna nirreferu dan il-
każ lid-Dipartiment tal-Protezzjoni Ċivili ta’ Għawdex.  

 
46.4.10 Il-Kunsillier Dr. Christian Zammit staqsa dwar xi żvilupp kien hemm fuq l-

esproprijazzjoni ta’ Triq il-Ġebla Ta’ Sansuna. Is-Sindku Joe Cordina 
wieġeb li dwar dan il-każ, għadna qed nistennew risposta mid-Dipartiment 
tal-Artijiet. Rigward ix-xogħol ta’ asfaltar ta’ din it-triq, ġie deċiż li 
nagħmlu talba lill-Ministeru għal Għawdex minħabba li din hija white road 

u għaldaqstant taqa’ taħt ir-responsabbilita’ tal-Gvern Ċentrali.  
 
46.4.11 Il-Kunsillier Dr. Christian Zammit staqsa dwar xi żvilupp kien hemm 

rigward il-proġett ta’ rijabilitazzjoni tal-miżbla tal-Qortin. Is-Sindku Joe 
Cordina wieġeb li ser nitolbu aġġornament dwar dan il-proġett lill-
Wasteserv. 

 
46.4.12 Il-Kunsillier Dr. Christian Zammit staqsa dwar xi żvilupp kien hemm dwar 

it-talba li għamilna lid-Direttorat ta’ Eko Għawdex fi ħdan il-Ministeru għal 
Għawdex sabiex issir ir-rijabilitazzjoni tal-Għar ta’ Calypso. Is-Sindku 
informa lill-Kunsill li irċivejna korrispondenza li fiha ġejna nfurmati li l-
proġett ta’ rijabilitazzjoni ta’ dan l-Għar qiegħed fi stadju fejn qed jitħejjew 
id-dokumenti neċessarji biex tiġi sottomessa applikazzjoni mal-Awtorita’ 
tal-Ippjanar sabiex tiġi kkonsolidata l-istruttura tal-Għar. 

 
46.4.13 Il-Kunsillier Anthony Attard staqsa dwar x’sorveljanza kien hemm fuq it-

tindif tat-toroq fil-jiem tal-festa ta’ Marija Bambina. Is-Sindku Joe Cordina 
qal li x-Xagħra United FC kienu nkarigati mit-tindif tat-toroq wara li 

nħarġet sejħa pubblika għall-kwotazzjonijiet. Jirriżulta li dan ix-xogħol ma 
sarx kif kellu jsir u għaldaqstant kellna ħafna kritika f’dan ir-rigward.  

 
 Rigward il-ħasil ta’ Pjazza l-Vitorja u t-toroq ta’ madwar, is-Sindku wieġeb 

li rċivejna kritika ġusta u anke nġusta fuq il-mezzi ta’ komunikazzjoni 
soċjali. Huwa spjega li l-ħasil tal-pjazza kellu jsir is-Sibt 15 ta’ Settembru 
wara li jkun tneħħa l-armar kollu tal-festa minn Pjazza l-Vitorja u t-toroq 
ta’ madwar. Minħabba li l-armar laħaq tneħħa qabel, is-Sindku wieġeb li 
nkarigajna lill-kuntrattur Michael Refalo sabiex jaħsel il-pjazza fl-ewwel 
ġurnata li fiha jkun disponibbli, jiġifieri nhar il-Ħamis 13 ta’ Settembru.  

 
 Kien hemm qbil ukoll li fit-tender tat-tindif tat-toroq għall-festa tas-sena li 

ġejja, għandu jkun hemm inkluża l-kundizzjoni li l-kuntrattur jaħsel it-toroq 
u l-Pjazza immedjatament wara li tgħaddi l-festa ta’ Marija Bambina.   

 
46.4.14 Il-Kunsillier Anthony Attard staqsa dwar ir-raġuni għalfejn qed isir flushing 

regolari tad-drenaġġ fi Pjazza l-Vitorja. Is-Sindku Joe Cordina qal li xi 
kultant isir dan il-flushing minħabba l-ammont qawwi ta’ drenaġġ li jiġi 
iġġenerat min-negozji tal-pjazza u din hija r-raġuni għalfejn dan is-servizz 
qed jintalab diversi drabi matul it-tliet xhur tas-Sajf.   

 
46.3  Komunikazzjonijiet tas-Sindku 
 

46.3.1 Is-Sindku Joe Cordina informa lill-Kunsill li sad-data tal-għeluq tas-
sottomissjoni ta’ applikazzjonijiet għall-ħatra ta’ ambaxxatur/ambaxxatriċi 
lokali taż-żgħażagħ, il-Kunsill ma rċieva l-ebda applikazzjoni biex din il-
kariga tkun tista’ timtela. 

 
 Fid-dawl ta’ dan, huwa propona u l-Kunsill qabel li din l-applikazzjoni 

għandha terġa’ tinħareġ.  
 

46.3.2 Is-Sindku Joe Cordina informa lill-Kunsill li qed naqilgħu diversi kritika 

rigward is-sitwazzjoni tal-indafa fil-lokalita’ tagħna. Għaldaqstant, qiegħed 

dejjem aktar jinħass il-bżonn li jkollna aktar ħaddiema li jieħdu ħsieb it-

tindif tat-toroq fil-lokalita’ tagħna.  

Fid-dawl ta’ dan, huwa propona u l-Kunsill qabel li s-sistema għandha tiġi 

bħalma kienet oriġinarjament, jiġifieri li jkollna l-lokalita’ maqsuma 

f’ħames żoni differenti u kull żona jkollha kennies inkarigat mit-tindif. 

Peress li bħalissa għandna diġa’ tliet kenniesa f’żoni differenti, is-Sindku 

propona u l-Kunsill qabel unanimament li għandna niġbru kwotazzjonijiet 

għal żewġ kenniesa u kwotazzjoni oħra għal supervisor li jkun jista’ 

jissorvelja x-xogħol ta’ dawn il-kenniesa u anke x-xogħol tal-ħaddiema l-

oħra li għandna assenjati mal-Kunsill. 

  

46.3.3 Is-Sindku Joe Cordina informa lill-Kunsill li ninsabu għaddejjin bil-

preparamenti tagħna għall-organizazzjoni tal-Kunċert tal-Milied li ser isir 

nhar il-Ġimgħa 28 ta’ Diċembru 2018 fis-7.00pm fil-Knisja Kolleġġjata u 

Bażilika ta’ Marija Bambina. 

  

Huwa qal li l-Kor Voci Angeliche tal-Parroċċa tax-Xagħra aċċetta li 

jippreżenta dan il-Kunċert u fil-laqgħa li jmiss ser tiġi ippreżentata stima ta’ 

din l-attivita’ għall-konsiderazzjoni u l-approvazzjoni tal-Kunsill. 

 

46.3.4 Is-Sindku Joe Cordina propona u l-Kunsill qabel unanimament li għandna 

noħorġu sejħa għall-kwotazzjonijiet għas-servizz tat-tiżjin ta’ Vjal it-

Tmienja ta’ Settembru u Pjazza l-Vitorja għal żmien il-festi tal-Milied. 

  

46.3.5 Is-Sindku Joe Cordina propona u l-Kunsill qabel unanimament li għandna 

nġeddu l-kuntratt attwali li għandna mal-kumpanija Parker Randall Turner 

għal servizz ta’ accountant b’sena oħra. B’hekk, dan il-kuntratt ser jiskadi 

fil-31 ta’ Awwissu 2019.    

 

46.3.6 Is-Sindku Joe Cordina propona u l-Kunsill qabel unanimament li għandna 

norganizzaw attivita’ soċjali għall-anzjani li jattendu fiċ-Ċentru ta’ Matul 

il-Jum bħala parti mill-festa ta’ Ġesu’ Nazzarenu. Din l-attivita’ ser tiġi 

organizzata nhar l-Erbgħa 26 ta’ Settembru 2018. 

 

 Is-Sindku fakkar lill-Kunsilliera li huma mistiedna għaċ-ċerimonja tal-

inawgurazzjoni uffiċjali taċ-Ċentru Ġesu’ Nazzarenu mill-Onor. Ministru 

Justyne Caruana nhar is-Sibt 29 ta’ Settembru 2018 fis-6.30pm.  

46.3.7 Is-Sindku Joe Cordina informa lill-Kunsill li hu attenda għall-aħħar laqgħa 

tal-proġett TIPS4EU li saret f’Suhindol, il-Bulgarija, bejn it-Tnejn 17 u l-

Ħamis 20 ta’ Settembru 2018. Huwa qal li bħala parti mill-għeluq ta’ dan 

il-proġett ġie deċiż li għandha ssir laqgħa ta’ promozzjoni dwar l-Unjoni 

Ewropea f’kull pajjiż li ipparteċipa f’dan il-proġett.  

 

Fid-dawl ta’ dan, is-Sindku propona u l-Kunsill qabel unanimament li 

għandna norganizzaw laqgħa pubblika dwar l-Unjoni Ewropea fil-Każin 

tal-Banda jew post ieħor adattat. Għandna nikkonsultaw ma’ Dr. 

Evangelista Leuzzi kif l-aħjar li għandna nipproċedu dwar dan.  

    

46.5  Qari tal-Korrispondenza 

 

46.5.1 Ċirkulari numru 6/2018 maħruġa mid-Dipartiment tal-Gvern Lokali 
intitolata ‘Regolament 11 tar-Regolamenti dwar Attivitajiet li jeħtieġu 
permess mill-Kunsill Lokali (L.S. 441.04)’. Il-Kunsill innota l-kontenut.  

 
46.5.2 Ċirkulari numru 101/2018 maħruġa mill-Assoċjazzjoni tal-Kunsilli Lokali 

intitolata ‘Invite to the Conference “I borghi piu’ belli del Mediterraneao”. 
Il-Kunsill innota l-kontenut.  

 
46.5.3 Ċirkulari numru 102/2018 maħruġa mill-Assoċjazzjoni tal-Kunsilli Lokali 

intitolata ‘Access City Award 2019’. Il-Kunsill innota l-kontenut. 
 
46.5.4 Ċirkulari numru 103/2018 maħruġa mill-Assoċjazzjoni tal-Kunsilli Lokali 

intitolata ‘Laqgħa tas-Sindki, 27 t’Ottubru 2018’. Is-Sindku Joe Cordina ser 
jattendi għal din il-laqgħa għan-nom tal-Kunsill.  

 
46.5.5 Ċirkulari numru 104/2018 maħruġa mill-Assoċjazzjoni tal-Kunsilli Lokali 

intitolata ‘Inizjattiva Għotja ta’ Demm’. Il-Kunsill innota l-kontenut. 
 
46.5.6 Ċirkulari numru 105/2018 maħruġa mill-Assoċjazzjoni tal-Kunsilli Lokali 

intitolata ‘Press Conference – Masters in Governance and Management 
(Level 7)’. Il-Kunsill innota l-kontenut. 

46.5.7 Ċirkulari numru 7/2018 maħruġa mid-Dipartiment tal-Gvern Lokali 
intitolata ‘Kjarifika għal Ċirkulari 19/2016 – Sħubija fil-Local Action 

Groups (LAGs)’. Il-Kunsill innota l-kontenut. 
 
46.5.8 Ċirkulari numru 106/2018 maħruġa mill-Assoċjazzjoni tal-Kunsilli Lokali 

intitolata ‘Ġbir ta’ skart riċiklat’. Il-Kunsill innota l-kontenut. 
 
46.5.9 Ċirkulari numru 107/2018 maħruġa mill-Assoċjazzjoni tal-Kunsilli Lokali 

intitolata ‘Ħlas ta’ kontijiet tad-Dawl u Ilma fil-Kunsilli Lokali’. Il-Kunsill 
innota l-kontenut.  

 
46.5.10 E-mail mingħand Dr. Mark Attard Biancardi li fiha qed jitlob il-permess 

tal-Kunsill sabiex hu jkun jista’ jorganizza kors fuq l-użu ta’ CPR u AED 
fl-uffiċċju tal-Kunsill. Il-kors ikun miftuħ għall-persuni li għandhom minn 
tmintax-il sena ‘l fuq u jdum tliet sigħat. Il-Kunsill qabel li dan il-kors 
għandu jiġi organizzat xi darba matul ix-xahar ta’ Novembru.  

 
46.5.11 E-mail mingħand George Refalo, Segretarju Eżekuttiv tar-Reġjun 

Għawdex, li fiha qed jitlob lill-Kunsilli Lokali Għawdxin sabiex 
jissottomettu proposti ta’ postijiet madwar Għawdex li jkunu jistgħu jservu 
ta’ depots temporanji għall-ġbir ta’ skart matul il-weekends minbarra l-
amenity site f’Tal-Kus. Il-Kunsill innota l-kontenut.  

 
46.5.12 Ċirkulari numru 110/2018 maħruġa mill-Assoċjazzjoni tal-Kunsilli Lokali 

intitolata ‘Press Conference – Inizjattiva Bżieżaq’. Il-Kunsill innota l-
kontenut. 

 
46.5.13 Ċirkulari numru 111/2018 maħruġa mill-Assoċjazzjoni tal-Kunsilli Lokali 

intitolata ‘E-Skills Malta Foundation Citizen Focus Group’. Il-Kunsill 
innota l-kontenut. 

 
46.5.14 Ċirkulari numru 112/2018 maħruġa mill-Assoċjazzjoni tal-Kunsilli Lokali 

intitolata ‘Mental Health Association (Malta) – Empowerment Course’. Il-
Kunsill innota l-kontenut. 

 
46.5.15 E-mail mis-Segretarjat Parlamentari għall-Persuni b’Diżabilita’ u 

Anzjanita’ Attiva li fiha qed issir stedina lil rappreżentanza mill-Kunsilli 

Lokali sabiex tattendi għall-konferenza nazzjonali ‘Anzjani – Ġustizzja 
Soċjali jew Esklużjoni?’ li ser issir nhar is-Sibt 29 ta’ Settembru 2018 fis-
Sala San Ġorġ Preca, Istitut Kattoliku, il-Furjana. Il-Kunsill innota l-
kontenut. 

 
46.5.16 E-mail mill-Uffiċċju Elettorali b’informazzjoni dwar ir-reviżjoni tar-

Reġistru Elettorali. Il-Kunsill innota l-kontenut. 
 
46.5.17 E-mail mingħand Marvic Gauci li fiha qed jitlob lill-Kunsill Lokali tax-

Xagħra sabiex jorganizza sessjoni ta’ gymnastica għat-tfal fil-pjazza ta’ 
quddiem il-Mitħna Ta’ Kola. Il-Kunsill ma aċċettax din it-talba minħabba 
n-nuqqas ta’ attendenza li qed ikun hemm għal sessjonijiet simili. 

 
46.5.18 Ċirkulari numru SPI 11/2018 maħruġa mid-Dipartiment tal-Gvern Lokali 

intitolata ‘Ġbir ta’ Informazzjoni dwar id-Devoluzzjoni ta’ Siti u Propjeta’ 
Pubblika lill-Kunsilli Lokali’. Il-Kunsill innota l-kontenut.  

 
46.5.19 Ċirkulari numru 8/2018 maħruġa mid-Dipartiment tal-Gvern Lokali 

intitolata ‘Regolamenti dwar l-Ippakkjar u l-Iskart tal-Ippakkjar fil-
Maniġġjar tal-Iskart (L.S. 549.43)’. Il-Kunsill innota l-kontenut.  

 
46.5.20 E-mail mingħand Mario Micallef li fiha qed jagħti informazzjoni dwar il-

programm ‘Wara Nofsinhar’ li jibda jixxandar fuq TVM minn Ottubru li 
ġej. Dawk il-Kunsilli li huma interessati jipparteċipaw għandhom 
jirreġistraw l-interess tagħhom mill-aktar fis possibbli. Il-Kunsill innota l-
kontenut. 

 
46.5.21 Ċirkulari numru 113/2018 maħruġa mill-Assoċjazzjoni tal-Kunsilli Lokali 

intitolata ‘Reġistrazzjoni għal M.Sc fil-Governanza u l-Immaniġġjar’. Il-
Kunsill innota l-kontenut.  

 
46.5.22 Ċirkulari numru 114/2018 maħruġa mill-Assoċjazzjoni tal-Kunsilli Lokali 

intitolata ‘Ftehim Kollettiv Ħaddiema Klerikali – Salarji’. Il-Kunsill innota 
l-kontenut.  

46.5.23 Ċirkulari numru 115/2018 maħruġa mill-Assoċjazzjoni tal-Kunsilli Lokali 
intitolata ‘Dikjarazzjoni mill-Kunsilli Lokali li ser jipparteċipaw fl-
inizjattiva ta’ kontra r-rilaxxar tal-bżieżaq’. Il-Kunsill innota l-kontenut. 

 
46.5.24 E-mail mingħand Daniela Gauci, rappreżentanta tal-Fondazzjoni OASI, li 

fiha qed tagħti informazzjoni dwar l-OASI Cup Run 2018 li ser issir nhar il-
Ħadd 7 ta’ Ottubru 2018. Il-Kunsill innota l-kontenut. 

 
46.5.25 Ittra mingħand Mario Paul Bigeni għan-nom tal-Għaqda tal-Armar ‘2 ta’ 

Settembru 1973’ li fiha qed jitlob lill-Kunsill Lokali tax-Xagħra sabiex 
jgħin fl-ispiża tal-materjal ta’ żewġ karrijiet tal-ħadid li fuqhom ikunu 
jistgħu jinġarru l-arbli tal-Qaċċa li jiġu armati fid-daħla prinċipali tar-raħal. 
Il-Kunsill aċċetta din it-talba bil-kundizzjoni li l-ispiża totali ma teċċedix 
is-somma ta’ € 500. 

 
46.5.26 E-mail mingħand Angelo Bonello li fiha qed jitlob il-kollaborazzjoni tal-

Kunsill Lokali fl-organizazzjoni ta’ fitness classes għar-residenti kull nhar 
ta’ Ġimgħa mill-4.30pm sal-5.30pm fil-football ground fi Vjal it-Tmienja 
ta’ Settembru. Il-Kunsill aċċetta li jorganizza dawn il-klassijiet fuq l-istess 
linji tas-snin preċedenti. 

 
46.5.27 E-mail mingħand Joseph Cassar, Segretarju Ġenerali tal-Kumitat Olimpiku 

Malti, li fiha qed jagħti informazzjoni dwar l-MOC Sports Awards. 
Nominazzjonijiet għal dan il-premju jintlaqgħu sal-1 ta’ Novembru 2018. 
Il-Kunsill innota l-kontenut.  

 
46.5.28 E-mail mingħand Joanne Formosa, Segretarja tal-Gozo Tourism 

Association, li fiha qed tistieden rappreżentanza mill-Kunsilli Lokali ta’ 
Għawdex għal konferenza li ser issir nhar il-Ħamis 27 ta’ Settembru 2018 
mid-9.00am sa nofsinhar bit-tema ‘Optimising the Synergies in the Tourism 
and Volunteering Sectors in Gozo’. Il-Kunsill innota l-kontenut. 

 
46.6  Ilmenti mir-residenti 
 

46.6.1 Talba mingħand Francis Portelli ta’ Triq tal-Qaċċa sabiex jitranġa ħajt tal-

kantun fi Triq San Marzjal. Ir-resident li qed jitlob li jingħata l-materjal u x-

xogħol ser jagħmlu hu. Il-Kunsill qabel li għandna niċċekkjaw mar-resident 

dwar  x’qed jitlob eżattament.  

 

46.6.2 Talba mingħand Neil Purssey ta’ ‘Kaktus Farmhouse’, Triq Kalipso, sabiex 

tinbidel it-tabella li tindika l-isem tat-triq minħabba li tinsab fi stat ħażin. Il-

Kunsill qabel li dan ix-xogħol għandu jsir.  

 

46.6.3 Talba mingħand Joseph Micallef ta’ 5, Triq Kortoll, sabiex jiżdiedu l-

bankijiet tal-injam f’din it-triq sabiex ir-residenti tal-inħawi jkollhom aktar 

postijiet fejn joqogħdu bilqiegħda. Il-Kunsill qabel li għandna nitolbu lir-

resident sabiex iġib l-approvazzjoni tar-residenti tad-djar li quddiemhom 

qed jipproponi li jeħlu dawn il-bankijiet.   

 

46.6.4 Talba mingħand Jane Vella ta’ 14, Triq Ta’ Ġorf, sabiex jinbena ħajt tas-

sejjieħ li twaqqa’ għat-triq fi Triq Għajn Wajtar. Il-Kunsill qabel li dan ix-

xogħol għandu jsir.  

 

46.6.5 Talba mingħand Carmel Mercieca ta’ 34, Pjazza l-Vitorja, sabiex jitnaddaf 

passaġġ pubbliku fl-inħawi tal-Għeżien minħabba diversi friegħi tas-siġar u 

zkuk tal-bajtar li jinsabu fih. Il-Kunsill qabel li dan ix-xogħol għandu jsir. 

 

46.6.6 Talba mingħand Lawrence Formosa ta’ 6, Triq Tal-Qaċċa, sabiex isiru 

sinjali li jipprojbixxu l-ipparkjar quddiem ir-residenza tiegħu. Il-Kunsill 

qabel li għandna nressqu din it-talba għall-approvazzjoni ta’ Transport 

Malta.  

 

46.6.7 Talba mingħand Rita Xuereb ta’ 18, Triq Ta’ Gajdoru, sabiex titranġa l-

gradilja li hemm quddiem l-isqaq ħdejn ir-residenza tagħha. Il-Kunsill 

qabel li dan ix-xogħol għandu jsir.  

 

46.6.8 Talba mingħand Victoria Attard ta’ ‘Merħba’, Triq il-Mitħna, sabiex isiru 

sinjali li jipprojbixxu l-ipparkjar maġenb il-garaxxijiet ta’ ‘Dar Peppina’, 

Triq Ġnien Xibla, liema garaxxijiet huma propjeta’ tagħha. Il-Kunsill qabel 

li għandna nressqu din it-talba għall-approvazzjoni ta’ Transport Malta.  

46.6.9 Talba mingħand is-Sindku Joe Cordina sabiex isir xogħol ta’ patching fuq 

in-Nuffara. Il-Kunsill qabel li dan ix-xogħol għandu jsir.  

 

46.6.10 Talba mingħand Ġemma Sultana ta’ 46, Triq Għajn Qamar, sabiex jitranġa 

l-ħajt tas-sejjieħ li hemm imwaqqa’ viċin ir-residenza tagħha u jinqata’ l-

ħaxix f’din it-triq. Il-Kunsill qabel li dan ix-xogħol għandu jsir. 

 

46.6.11 Talba mingħand Josephine Appleby-Lom ta’ 27, Triq Ta’ Ġorf, sabiex isiru 

sinjali li jipprojbixxu l-ipparkjar madwar metru fuq kull naħa tal-garaxx tar-

residenza tagħha. Il-Kunsill qabel li għandna nressqu din it-talba għall-

approvazzjoni ta’ Transport Malta.  

 

46.6.12 Talba mingħand Frances Grech ta’ ‘Saint Joseph’, Triq it-Tiġrija, sabiex 

jitpoġġew cameras proviżorji quddiem ir-residenza tagħha peress li xi nies 

qegħdin iġibu l-boroż taż-żibel minn bnadi oħra għal quddiem ir-residenza 

tagħha. Il-Kunsill qabel li għandha titwaħħal il-portable camera li konna 

xtrajna s-sena l-oħra għal każijiet simili.  

 

46.6.13 Talba mingħand Mary Spiteri ta’ 44, Triq it-28 ta’ April 1688, sabiex issir 

rampa fi Pjazza l-Vitorja fil-kantuniera tal-Hide Away Restaurant. Il-

Kunsill ma aċċettax din it-talba minħabba li diġa’ hemm rampa simili fil-

viċin. 

 

46.6.14 Talba mingħand Giuliana Attard ta’ ‘Dewdrops’, Triq Ġużeppi Grech, 

sabiex il-Kunsill jorganizza lezzjonijiet ta’ keep fit b’xejn għar-residenti 

Xagħrin li għadhom minn sittin sena ‘l fuq. Il-Kunsill qabel li għandna 

niċċekkjaw x’qed isir fil-lokalitajiet l-oħra madwar Għawdex qabel ma 

nieħdu deċiżjoni dwar din it-talba. 

 

46.6.15 Talba mingħand Claire Mercieca ta’ 31, Triq Tas-Sruġ, sabiex isiru sinjali 

li jipprojbixxu l-ipparkjar madwar metru fuq kull naħa tal-garaxx tar-

residenza numru 48 fi Triq Tas-Sruġ. Il-Kunsill qabel li għandna nressqu 

din it-talba għall-approvazzjoni ta’ Transport Malta. 

46.6.16 Talba mingħand il-Kunsillier Dr. Christian Zammit sabiex (i) isir sinjal 

slow fi Triq Bullara qabel taqbad Triq Ta’ Bertrija u (ii) isiru sinjali li 

jipprojbixxu l-ipparkjar quddiem il-bieb tar-residenza tiegħu sal-kantuniera 

tal-bankina. Il-Kunsill qabel li għandna nressqu din it-talba għall-

approvazzjoni ta’ Transport Malta. 

 

46.6.17 Talba mingħand il-Kunsillier Dr. Christian Zammit sabiex isir xogħol ta’ 

patching fi Triq Ġnien Imrik, mill-bidu ta’ Triq Sansuna sal-lukanda 

Cornucopia. Il-Kunsill qabel li dan ix-xogħol għandu jsir.  

 

46.6.18 Talba mingħand Salvu Bartolo ta’ 60, Triq Ta’ Ġorf, sabiex titranġa waħda 

mill-arkati li hemm fil-Wied tar-Ramla minħabba li tinsab fi stat ħażin 

ħafna u hemm il-periklu imminenti li taqa’. Il-Kunsill qabel li għandna 

nirreferu din it-talba lill-Ministeru għal Għawdex.  

 

46.6.19 Talba mingħand Agnieszka Skalowska ta’ 155, Triq it-28 ta’ April 1688, 

sabiex isiru sinjali li jipprojbixxu l-ipparkjar quddiem il-bieb tar-residenza 

tagħha. Il-Kunsill qabel li għandna nressqu din it-talba għall-approvazzjoni 

ta’ Transport Malta. 

 

46.6.20 Talba mingħand Ivan Attard ta’ San Franġisk Court, Block A Flat 2, Triq 

il-Ġebla Ta’ Sansuna, sabiex isir traffic management plan għal Triq il-

Mitħna. Il-Kunsill qabel li għandna nitolbu lill-Perita Mariella Xuereb 

sabiex tipprepara din il-pjanta bil-għan li tkun tista’ titressaq għall-

konsiderazzjoni u l-approvazzjoni ta’ Transport Malta.  

 

46.6.21 Talba mingħand Lina Debono ta’ ‘Shante’, Triq it-28 ta’ April 1688, sabiex 

isir culvert li jilqa’ l-ilma tax-xita quddiem ir-residenza tagħha. Il-Kunsill 

qabel li dan ix-xogħol għandu jsir.  

 

46.6.22 Talba mingħand is-Sindku Joe Cordina sabiex jitkompla l-proġett ta’ 

kostruzzjoni ta’ storm water culvert fi Triq Ġnien Imrik. Il-Kunsill qabel li 

għandna nirreferu din it-talba lill-Ministeru għal Għawdex minħabba li dan 

kien proġett tal-istess Ministeru fl-2012, liema proġett baqa’ qatt ma tlesta.  

46.6.23 Talba mingħand Jane Vella ta’ Triq Parisot sabiex titranġa l-parti tat-triq 

quddiem ir-residenza tagħha minħabba li l-ilma tax-xita qiegħed jidħol fir-

residenza tagħha. Il-Kunsill qabel li dan ix-xogħol għandu jsir. 

 

46.6.24 Talba mingħand is-Sindku Joe Cordina sabiex isir ir-refreshing tas-sinjali 

tat-traffiku fi Triq Għejun kantuniera ma’ Triq Parisot. Il-Kunsill qabel li 

għandna nressqu din it-talba għall-approvazzjoni ta’ Transport Malta. 

 

46.6.25 Talba mingħand is-Sindku Joe Cordina sabiex issir bandiera ġdida ta’ Malta 

għall-Għassa tal-Pulizija. Il-Kunsill qabel li għandna nirreferu din it-talba 

lis-Supretindent Maurice Curmi mill-Għassa tal-Pulizija tal-Belt Victoria.    

 

46.6.26 Talba mingħand il-Kunsillier Dr. Christian Zammit sabiex isir doggy bin fi 

Triq Liberat Grech. Il-Kunsill qabel li dan il-bin għandu jitwaħħal.  

 

46.6.27 Talba mingħand il-Viċi Sindku Aaron Agius sabiex isiru żewġ toqob għall-

barriers tal-iskola maġenb il-Knisja Bażilika ta’ Marija Bambina. Il-

Kunsill qabel li dan ix-xogħol għandu jsir.  

 

46.6.28 Talba mingħand il-Viċi Sindku Aaron Agius sabiex titranġa grada tal-ilma 

ħdejn ir-residenza ‘Sultana’ fi Triq Ta’ Ġorf. Il-Kunsill qabel li dan ix-

xogħol għandu jsir.   

 

46.6.29 Talba mingħand il-Viċi Sindku Aaron Agius sabiex issir serratura għall-

kaxxa tad-dawl li tinsab ħdejn ir-Rubble Bar & Restaurant fi Pjazza l-

Vitorja. Il-Kunsill qabel li dan ix-xogħol għandu jsir.  

 

46.6.30 Talba mingħand il-Viċi Sindku Aaron Agius sabiex isir sinjal abjad li 

jindika l-qasma tat-triq quddiem il-belvedere fil-parti ta’ isfel ta’ Triq Ta’ 

Gajdoru. Il-Kunsill qabel li għandna nibagħtu din it-talba għall-

approvazzjoni ta’ Transport Malta.  

 

46.6.31 Talba  mingħand il-Viċi Sindku Aaron Agius sabiex isir apparat tal-

fliexken tal-plastik li jistgħu jerġgħu jiġu użati u showers bil-kuluri fil-bajja 

tar-Ramla l-Ħamra bħalma hemm fil-bajja tal-Għadira. Il-Kunsill qabel li 

għandna niċċekkjaw mal-Kunsill Lokali tal-Mellieħa biex naraw x’tinvolvi 

eżattament l-installazzjoni ta’ dan l-apparat. 

 

46.7 Konsiderazzjoni u Approvazzjoni tal-iskeda ta’ pagamenti 

 

46.7.1 Is-Segretarju Eżekuttiv Ivan Attard ippreżenta lill-membri tal-Kunsill il-

lista ta’ pagamenti għall-konsiderazzjoni u l-approvazzjoni tagħhom. 

 

Peress li ma kienx hemm qbil dwar din l-iskeda ta’ pagamenti, ittieħed vot. 

 

Bi tliet voti favur u wieħed kontra, l-iskeda ta’ pagamenti kif ippreżentata 

ġiet approvata. 

 

46.8  Tmiem tal-laqgħa u data tas-seduta li jmiss 

 

46.8.1 Il-laqgħa tal-Kunsill intemmet fis-6.55pm u ġiet aġġornata b’mod unanimu 

għal nhar it-Tnejn 29 ta’ Ottubru 2018 fil-5.30pm b’aġenda li tkun 

komunikata aktar ‘il quddiem. 

 

 

 

IFFIRMATA               IFFIRMATA 

 

Joe Cordina         Ivan Attard 

Sindku             Segretarju Eżekuttiv 


